Uitreik

Sê my tog hoe hou ek jou hand

oor tienduisende myle heen-

jy in ‘n ander vaderland

met liewe mense, maar alleen?

Sê my tog hoe staan ek jou by

hoe kom ek by jou bed se kant

as die diep see tussenin bly

al sou my hart in my verbrand?

Sê my wat beteken ‘n brief,

en wat ‘n roepstem oor die foon,

wat is ‘n foto , band of ‘n beeld

as mens steeds in twee eeue woon?

Hoor  van gedagtes oor die wind,
die smag van  liefdevolle wag -
hoor van my hart in ‘n gedig

en die stille gebed se krag!

